
SENWES EN OFM SPAN SAAM VIR PLAASVEILIGHEID

Die Agri Securitas-trustfonds — wat fokus op veilig heid en paraatheid in landelike
gebiede — het ‘n hupstoot van ongeveer R128 000 gek ry tydens die sesde jaarlikse
Prestige Sportaand, wat in Klerksdorp deur OFM Ster  eo en Senwes aangebied is.

Johannes Moller (Trustee: Agri Securitas-trustfonds) het die punt gemaak dat
voedselsekuriteit vir ‘n lang tydperk nie bo-aan eerstewéreld-lande se prioriteitslys was nie,
maar dat volhoubare landbouproduksie onlangs meer gereeld op die agenda begin verskyn
het. Hy het voorspel dat hoé eise, ten opsigte hiervan, aan Suider-Afrika en Suid-Amerika
gestel sal word.

“Hierdie geleentheid word aangebied ter voorkoming van lewensverliese,” het Johan Dique
(Besturende Direkteur: Senwes) gesé. Hy het die feit dat, om ‘n landbouprodusent in Suid-
Afrika te wees, ‘n baie gevaarlike beroep geword het en dat die voortbestaan van landbou
deur geweld en kriminaliteit bedreig word, beklemtoon. Ten slotte het Dique ander
ondernemings uitgedaag om die voorbeeld wat hierdie geleentheid gestel het, te volg en die
Agri Securitas-trustfonds te ondersteun.

Volgens Gary Stroebel (HUB: OFM), doen die Agri Securitas-trustfonds ongelooflike werk
deur bystand aan landelike gemeenskappe te bied om hulle sodoende te help om hulself te
help. Hy noem ook dat hierdie byeenkoms OFM die geleentheid bied om aan die
landbougemeenskap terug te gee. “Ons is trots om met Agri Securitas geassosieer te word.
Dit is ook ‘n voorreg vir ons om die aand saam met ons vennoot, Senwes, aan te bied — veral
in hul 100ste bestaansjaar.”

Hugh Bladen, bekende rugbykommentator, het as gasspreker vir die aand opgetree. Die
R128 000-totaal was saamgestel uit die verkope van tafels vir die geleentheid en ‘n veiling
van rugby-memorabilia.

DU IS 0% %&H IS I& )+ #1857 1(&
% 11", /], 100.1))DO.1!



Van links: Johan Dique, Johannes Méller, Hugh Bladen en Gary Stroebel.

